
TAARIFA YA KAMATI YA KUDUMU YA BUNGE YA UTAWALA, KATIBA NA
SHERIA KUHUSU UTEKELEZAJI WA BAJETI YA OFISI YA MAKAMU WA

RAIS, MUUNGANO NA MAZINGIRA KWA MWAKA WA FEDHA

2023/2024 PAMOJA NA MAONI YA KAMATI KUHUSU MAKADIRIO YA

MAPATO NA MATUMIZI YA OFISI HIYO KWA MWAKA WA FEDHA

2024/2025

SEHEMU YA KWANZA

1.0 UTANGULIZI

1.1

Maelezo ya Awali

Mheshimiwa Spika, kwa mujibu wa Kanuni ya 118 (?2) ya Kanuni
za Kudumu za Bunge, Toleo la Februari, 2024, naomba
kuwasilisha Taarifa ya Kamati ya Kudumu ya Bunge vya
Utawala, Katiba na Sheria kuhusu Utekelezaji wa Bajeti ya Ofisi
ya Makamu wa Rais, Muungano na Mazingira kwa Mwaka wa
Fedha 2023/2024 pamoja na maoni ya Kamati kuhusu
Makadirio ya Mapato na Matumizi ya Ofisi hiyo kwa Mwaka wa
Fedha 2024/2025.



Mheshimiwa Spika, ili kukidhi masharti yaliokusudiwa na Kanuni ya

118 (?2) ya Kanuni za Bunge, Taarifa hii imegawanyika katika sehemu

zifuatazo: -

a)

o)

e)

Sehemu ya Kwanza inatoa maelezo ya jumla kuonesha
msingi na Muundo wa taarifa pamoja na namna Kamatfi
ilivyofanya kazi;

Sehemu ya Pili inahusu uchambuzi wa utekelezaji wa bajeti
kwa kuangalia mwenendo wa Upatikangji wa fedha za
bajeti, utekelezaji wa miradi ya Maendeleo na Uzingatiaji wa
Ushauri na maoni ya Kamati

Sehemu ya Tatu inahusu uchambuzi wa Makadirio ya
Mapato na Matumizi kwa mwaka wa fedha 2023/2024;
Sehemu ya Nne inahusu majumuisho ya Maoni na Ushauri
wa Kamati; na

Sehemu ya Tano ni Hitimisho.

1.2 Msingi wa Uchambuzi

Mheshimiwa Spika, Msingi wa Kamati kufanya uchambuzi wa

Taarifa ya Utekelezaji wa Bajeti na Makadirio ya Ofisi ya

Makamu wa Rais Muungano na Mazingira ni kwa mujibu wa

Kanuni za Kudumu za Bunge, Toleo la Februari, 2024. Kifungu

cha 6(2)(c) kikisomwa kwa pamoja na Kifungu cha 7(1)(a) cha

Nyongeza ya Nane ya Kanuni za Kudumu za Bunge,



1.3

zinatambua jukumu la Kamati hii kufanya uchambuzi huo.
Aidha, Kanuni ya 118(4) ya Kanuni za Kudumu za Bunge
imeweka masharti yanayotaka Taarifa ya Utekelezaji na
Makadirio ya Ofisi hii kuchambuliwa na Kamati kabla ya
kujadiliwa Bungeni. Naomba kulitaarifu Bunge lako tukufu kuwa

masharti hayo yamezingatiwa.

Mawanda ya Uchambuzi

Mheshimiwa Spika, Katika uchambuzi huo, Kamati ilipitia jumla
ya mafungu matano (2) ambayo ni: -

a) Fungu 26 - Ofisi Binafsi ya Makamu wa Rais; na

b) Fungu 31 - Ofisi ya Makamu wa Rais Muungano na

Mazingira.



SEHEMU YA PILI

2.0 MATOKEO YA UCHAMBUIZI NA TATHIMINI

2.1

Ufafanuzi wa Jumlia

Mheshimiwa Spika, matokeo ya uchambuzi wa Taarifa za
Utekelezaji wa Bajeti na Makadirio ya Mapato na Matumizi
yanaweka msingi wa ushauri wa Kamati kuhusu hoja hii ya Ofisi
ya Makamu wa Rais Muungano na Mazingira. Kwa sababu
hiyo, ili kuwezesha ufuatiliaji mzuri wa wasilisho hili, haomba
kubainisha mambo makuu manne yaliyochambuliwa kama

ifuatavyo; -

(a) Mwenendo wa Upatikanagji wa fedha za Bagjeti ya

Matumizi ya kawaida na Bajeti ya Maendeleo;

(b) Taarifa ya Utekelezaji wa Miradi ya Maendeleo chini ya

Ofisi ya Makamu wa Rais Muungano na Mazingira;
(c) Uzingatiaji wa Maazimio ya Bunge; na

(d) Ulinganisho wa Bajeti kwa mwaka wa fedha 2023/2024 na
Makadirio ya Matumizi ya Serikali kwa mwaka wa fedha
2024/2025.



2.2

2.3

2.3.1

Matokeo ya Uchambuzi wa Taarifa za Utekelezaji wa Bajeti
kwa mwaka wa fedha 2023/2024

Mheshimiwa Spika, napenda kulijulisha Bunge lako Tukufu
kwamba, Kamati ilizihgatia Kanuni ya 117 (2) ya Kanuni za
Kudumu za Bunge, na kuchambua Taarifa za Utekelezaji wa
Bajeti ya Ofisi ya Makamu wa Rais, Muungano na Mazingira,
kazi hiyo ilifanyika tarehe 21 Machi, 2024. Uchambuzi huo
umejikita  kwenye  kulinganisha  uwiano wa  fedha
zilizoidhinishwa, fedha zilizopokelewa pamoja na Utekelezaji wa
Miradi ya Maendeleo kwa mwaka wa fedha 2023/2024.

Uchambuzi huo ni kama ifuatavyo: -

Uchambuzi wa Matumizi ya Bajeti
Fungu Na. 26 - Ofisi Binafsi ya Makamu wa Rais

Mheshimiwa Spika, kwa mwaka wa fedha 2023/2024, Fungu hili
liliidhinishiwa jumla ya Sh. 14,731,640,000.00, kati ya fedha hizo
Sh. 1,251,640,000.00 ni Mishahara (PE) na Sh. 13,480,000,000.00

ni kwa qjili ya Matumizi Mengineyo (OC).

Mheshimiwa Spika, hadi kufikia Februari, 2024 Fungu hili
lilipokea jumla ya Sh. 10,095,053,752.00 sawa na asilimia 68.52
ya bajeti iliyoidhinishwa ambapo kati ya fedha hizo Sh.
520,116,000.00 sawa na asilimia 41.55 kwa qjili ya Mishahara
(PE) na Sh. 9,574,937,752.00 sawa na asilimia 71.03 kwa qijili ya
Matumizi Mengineyo (OC).



2.3.2 Fungu Na. 31 - Ofisi Makamu wa Raisi Muungano

Mheshimiwa Spika, kwa mwaka wa fedha 2023/2024, Fungu hili
liliidhinishiwa jumla ya Sh. 14,071,782,100.00, kati ya fedha hizo
Sh. 12,069,782,100.00 sawa na asilimia 86 ni kwa qjli ya
Matumizi ya kawaida, ambapo Sh. 2,489,120,000.00 ilitengwa
kwa qjili ya Mishahara (PE) na Sh. 9,580,662,100.00 ilitengwa
kwa qjili ya Matumizi Mengineyo (OC). Aidha, Sh.
2,002,000,000.00 sawa na asilimia 14 ilitengwa kwa qijili ya

Miradi ya Maendeleo.

Mheshimiwa Spika, hadi kufikia Februari, 2024 Ofisi ya Makamu
wa Rais Muungano na Mazingira ilipokea jumla ya Sh.
9.121,332,725.48 sawa na asilimiia 65 kati ya fedha hizo Sh.
8,923,684,694.48 sawa na asilimia 74 ni kwa qijili ya Matumizi ya
kawaida na Sh. 197,648,031.00 sawa na asilimia 10 fedha za
ndani zilipokelewa kwa qjili ya Miradi ya Maendeleo.

Mheshimiwa Spika, uchambuzi wa upatikanagji wa fedha hizo

unaonesha kwamba:

(a) Kwa ujumla, Ofisi ya Makamu wa Rais, Muungano na
Mazingira ilidhinishiwa jumla ya Sh. 28,803,422,100.00 kwa
mwaka wa fedha 2023/2024, hadi kufikia Februari, 2024
Ofisi hii iliokea Jumla ya Sh. 19,216,386,477.48 sawa na

asilimia 66.71 ya baijeti iliyo idhinishiwa na Bunge; na

é



(b) Upatikanagji wa fedha wa taasisi chini ya Ofisi hii
unaendana na uwiano wa asilimia 66.6 hadi kufikia

Februari, 2024.

Mheshimiwa Spika, Komati inaipongeza Ofisi ya Muungano na
Mazingira kwa upatikanaji wa fedha unaoendana mpango wa
uwiano. Aidha, Kamati inaishauri Serikali kuhakikisha fedha
zilizoidhinishwa na Bunge kwa Ofisi hii zinapatikana kabla ya
kumalizika kwa mwaka wa fedha 2023/2024.

Mchanganuo wa fedha hizo kwa taasisi za Ofisi ya Makamu
wa Rais Muungano na Mazingira ni kama unavyoonekana

katika Jedwali Na. 1 na Jedwali Na. 2.

Jedwali Na. 1: Mchanganuo wa Matumizi ya Kawaida

2023/2024
FUNGU FEDHA YA FEDHA YA MATUMIzZI ASILIMIA YA
MATUMIZI YA YA KAWAIDA MAPOKEZI
KAWAIDA ILIYOPOKELEWA HADI
ILIYOTENGWA KWA KUFIKIA FEBRUARI,
MWAKA 2023/2024 2024
Fungu 26- Ofisi 14,731,640,000.00 10,095,053,752.00 68.52
binafsi ya Mkamu
wa Rais
Fungu 31 - Ofisi 12,069,782,100.00 8.923,684,694 .48 74
Makamu wa Rais
Muungano na
Mazingira
JUMLA KUU 26,801,422,100.00 19,018,738,446.48 80

Chanzo: Randama za Ofisi ya Makamu wa Rais Muuungano na Mazingira na Uratibu na
Usanifu wa Kamati.




Jedwali Na. 2: Mchanganuo wa Bajeti ya Maendeleo

2023/2024
FUNGU FEDHA YA FEDHA YA ASILIMIA YA
MAENDELEO MAENDELEO MAPOKEZI
ILIYOTENGWA KWA | ILIYOPOKELEWA HADI
MWAKA 2023/2024 KUFIKIA FEBRUARI,
2024
Fungu 31- Ofisi ya 2,002,000,000.00 197,648,031.00 10
Makamu wa Rais
Muungano na
Mazingira
JUMLA KUU 2,002,000.000.00 197,648,031.00 10

Chanzo: Randama za Ofisi ya Makamu wa Rais Muuungano na Mazingira na Uratibu na
Usanifu wa Kamati

2.4

2.4.1

Utekelezaji wa Mipango na Majukumu ya Ofisi ya Rais

Mheshimiwa Spika, bajeti iliyoidhinishwa kwa mwaka wa fedha
2023/2024 illenga kufanikisha utekelezaji wa mipango na
majukumu ya Ofisi ya Makamu wa Rais, Muungano na
Mazingira na taasisi zilizopo chini ya Ofisi hiyo. lli kuliwezesha
Bunge kujiridhisha na mwenendo wa Matumizi unaoakisi
madhumuni  ya kuidhinishwa kwa bajeti hiyo, Kamatfi
ilichambua utekelezaji wa mipango na majukumu ya Wizara
hii.

Mheshimiwa Spika, Uchambuzi huo umebaini mambo

yafuatayo:

Fungu Na. 26 - Ofisi Binafsi ya Makamu wa Rais

Mheshimiwa Spika, Hadi kufikia Februari, 2024 Bajeti

iliyoidhinishwa na Bunge kwa Fungu hili pamoja na mambo

mengine imemuwezesha Mhe. Makamu wa Rais kutekeleza

majukumu yafuatayo:

()

(0)

(d)

Kuongoza Kikao cha Kamati ya pamoja cha SIMT na SMZ
Mwezi Machi, 2024, Zanzibar;

Kushiriki katika Mkutano Mkuu wa Pili wa Wakuu wa Nchi
Wanachama wa nchi 25 za Afrika zinazozalisha zao la
Kahawa kilichofanyika nchini Uganda mwezi Julai,2023;
Kushiriki katika Mkutano wa 43 wa Wakuu wa Nchi na
Serikali wa Jumuiya ya Maendeleo Kusini mwa  Afrika
(SADC) uliofanyika nchini Luanda, Angola mwezi Agosti,
2023;

Kushiriki Mkutano wa 78 wa Baraza Kuu la Umoja wa
Mataifa, Mkutano wa Malengo ya Maendeleo Endelevu
ya Dunia, uzinduzi wa jopo la Viongozi wa juu kuhusu
programu ya uwekezaqji katika sekta ya maji Barani Afrika,
Mkutano wa Nane kuhusu Utafutaji wa Fedha za Kufadhili
utekelezaji wa SDGs, Mkutano wa Ngazi ya Juu wa
Kupambana na Kifua Kikuu, na kikao cha Baraza Kuu la
Kimataifa la Biashara vilivyofanyika jijini New York,
Marekani mwezi Septemba, 2023;

Kushiriki Mkutano wa tano (5) wa Wakuu wa Nchi na

Hungary mwezi Septemba, 2023;



(f)  Kushiriki katika Mkutano wa 54 wa Jukwaa la Uchumi
Duniani uliofanyika Davos Uswis mwezi Januari, 2024;
pamoja na

(9) Kufanya Ziara za ndani kwenye maeneo mbalimbali ya
Nchi ikiwemo Mkoa wa Ruvuma, Mbeya, Arusha, Kigoma,
Njombe, Dar es salaam, Tanga pamoja na ziara ya Kikazi

Zanzibar.

2.4.2 Fungu Na. 31 - Ofisi Makamu wa Raisi Muungano

2.5

Mheshimiwa Spika, Hadi kufikia Februari, 2024 Bajeti
iliyoidhinishwa na Bunge kwa Fungu hili pamoja na mambo
mengine imewezesha utekelezaji wa uratibu wa vikao vya
Kamati ya Pamoja ya Serikali ya Jamhuri ya Muungano wa
Tanzania na Serikali ya Mapinduzi Zanzibar vya kushughulikia

masuala ya Muungano.

Tathmini ya Utekelezaji wa Miradi ya Maendeleo

Mheshimiwa Spika, Ofisi ya Makamu wa Rais Muungano na
Mazingira kwa Mwaka wa Fedha 2023/2024 ilidhinishiwa jumla
ya Sh 2,002,000,000.00 kwa qjili ya utekelezaji wa Miradi ya
Maendeleo. Mchanganuo wa fedha hizo unaonekana katika

Jedwali Na. 3

10



Jedwali Na. 3: Miradi ya Maendeleo iliyotengewa Fedha 2023/2024

FUNGU NAMBA NA JINA LA MRADI FEDHA YA
MAENDELEO
ILIYOTENGWA KWA
MWAKA 2022/2023
Fungu 31 - Ofisi ya Makamu wa | NA. 6309-Ujenzi wa ukarabati 2,002,000,000.00
Rais Muungano na Mazingira wa Ofisi na makazi ya
Makamu wa Rais
JUMLA KUU 2,002,000,000.00

Chanzo: Randama za Ofisi ya Makamu wa Rais Muuungano na Mazingira na Uratibu na
Usanifu wa Kamati

Mheshimiwa Spika, Kamati ilichambua utekelezaji wa bajeti ya
Miradi ya Maendeleo inayosimamiwa na Wizara na kubaini

yafuatayo: -

2.5.1 Mradi Na. 6309: Ujenzi wa ukarabati wa Ofisi na makazi ya
Makamu wa Rais.

Mheshimiwa Spika, Kamati ilielezwa kuwa;

(a) Ukarabati wa makazi ya Makamu wa Rais, Kilimani -
Dodoma: Ukarabati umekamilika ambapo kazi zilizofanyika
ni pamoja na ukamilishaji wa nyumba ya kupumzikia
Madereva, Ukarabati wa jiko, 16 ujenzi wa uzio kuzunguka
makazi, ujenzi wa mifereji ya kupitisha maji ya mvua

pamoja na ufungaji wa taa kwa qijili ya usalama; na

11



(b) Ukarabati wa majengo ya Ofisi ya Makamu wa Rais —
Luthuli -1l Dar es Salaam: Kazi zinazoendelea ni pamoja
na kupaka rangi jengo la Ofisi, kujenga eneo la
kuegesha magari, ujenzi wa mfumo wa maiji safi na maiji

taka, ujenzi wa lift na uwekaji wa mfumo wa umeme.

Mheshimiwa Spika, Fungu hili halikufanya uchambuzi wa
matumizi ya fedha kwa kila mradi kama ilivyoidhinishwa

na Bunge.

2.6 Utekelezaji wa Maoni, Ushauri na Mapendekezo ya Kamati

Mheshimiwa Spika, wakati wa uchambuzi wa Bajeti ya Wizara
ya Ofisi ya Makamu wa Rais Muungano na Mazingira kwa
Mwaka wa Fedha 2023/2024, Kamati ilitoa maoni, ushauri na
mapendekezo mbalimbali ili kuboresha utekelezaji wa Bajeti ya
Ofisi hiyo. Naomba kulitaarifu Bunge lako tukufu kwamba kwa
sehemu kubwa Serikali imezingatia maoni na ushauri wa
Kamati. Isipokua kwa baadhi ya maoni na ushauri ambayo
yamezingatiwa kwa asilimia ndogo na Serikali imeahidi

kumalizia kuyatekeleza.

SEHEMU YA TATU

3.0 UCHAMBUZI WA MAKADIRIO YA MAPATO NA MATUMIZI KWA

3.1

MWAKA WA FEDHA 2024/2025

Matumizi ya Kawaida

Mheshimiwa Spika, Katika Mwaka wa Fedha 2024/2025 Ofisi ya
Makamu wa Rais Muungano na Mazingira inaomba
kuidhinishiwa jumla ya Sh. 31,809,655,100.00 ikilinganishwa na
Sh. 28,803,422,100.00 katika mwaka wa fedha 2023/2024,
Ongezeko hilo ni sawa na asilimia 10.43.

Mheshimiwa Spika, Katika Mwaka wa Fedha 2024/2025 Ofisi hii
pamoja na taasisi zilizo chini yake inaomba kuidhinishiwa jumla
ya Sh. 31,109,655,100.00 lkiwa ni Fedha za Matumizi ya
Kawaida, kati ya fedha hizo Sh. 3,993,183,000.00 ni kwa qjili ya
Mishahara (PE), na Sh. 27,116,472,100.00 ni Matumizi
Mengineyo (PE), kama ambavyo imechanganuliwa katika
Jedwali Na. 4.

Jedwali Na. 4: Mchanganuo wa Matumizi ya Kawaida 2024/2025

FUNGU MISHAHARA MATUMIZI JUMLA YA MATUMIZI
MENGINEYO YA KAWAIDA

Fungu 26— Ofisi binafsi ya 989,208,000.00 | 15,980,000,000.00 16,969,208,000.00
Mkamu wa Rais

Fungu 31 - Ofisi ya 3,003,975,000.00 | 11,136,472,100.00 14,140,447,100.00
Makamu wa Rais
Muungano na Mazingira

JUMLA KUU 3,993,183,000.00 | 27,116,472,100.00 31,109,655,100.00

Chanzo: Randama za Ofisi ya Waziri Mkuu Sera, Bunge na Uratibu na Usanifu wa Kamati

3.2

Mheshimiwa Spika, Bajeti ya Matumizi ya Kawaida katika
Mwaka wa Fedha 2024/2025 imeongezeka kwa kiasi cha Sh.
4,308,233,000.00 saowa na asilimia 16.07 ukilinganisha na
Mwaka wa Fedha unaoisha ambapo bajeti ya Matumizi ya
kawaida ndani ya ukomo baijeti ilikuwa Sh. 26,801,422,100.00.

Kamati imebaini kwamba, moja kati ya sababu ya ongezeko
hili ni maoni ya Kamati kwamba Serikali ipange bajeti kulingana
na mahitgji halisi. Aidha, ongezeko hilo linaakisi mahitaji ya
kifedha kulingana na sababu mbalimbali za kiuchumi ikiwemo

kupanda kwa bei ya bidhaa na huduma.

Mheshimiwa Spika, Hata hivyo, Kamati inaishauri Serikali
kuhakikisha kwamba fedha zinazoombwa zinatumika vizuri. Na
ili kuhakikisha hili linatekelezwa ipasavyo, Kamati inaishauri
Serikali kuhakikisha kwamba inawasilisha mbele ya kamati
taarifa mbalimbali za utekelezaji wa bajeti kwa mujibu wa

Sheria.

Miradi ya Maendeleo

Mheshimiwa Spika, katika Mwaka wa Fedha 2024/2025 Ofisi ya
Makamu Rais, Muungano na Mazingira inaomba kuidhinishiwa

jumla ya Sh. 700,000,000/= fedha za ndani kwa qjili ya

Utekelezaji wa Mpango wa Maendeleo.

Mheshimiwa Spika, bajeti ya maendeleo katika Mwaka wa
Fedha 2024/2025 imepunguaa kwa Sh. 1,302,000,000.00 sawa
na asilimia 65.03 ukilinganisha na bajeti ya Mwaka wa Fedha
unaoisha, sababu ya kupungua kwa bagjeti ni kwa sababu
fedha zinazoombwa kwa sasa ni kwa qjili ya ukamilishaji wa
ukarabati wa Ofisi ya Makamu wa Rais - Luthuli Il, Dar es
Salaam mradi ambao ulipangiwa fedha kwa mwaka wa fedha
unaoisha. Mchanganuo wa fedha hizo uko kama ambavyo

unaonekana katika Jedwali Na. 5.

Jedwali Na. 5: Miradi ya Maendeleo iliyotengewa Fedha 2024/2025

FUNGU NAMBA NA JINA LA MRADI FEDHA YA MAENDELEO

ILIYOTENGWA KWA
MWAKA 2024/2025

Fungu 31 - Ofisi ya NA. 6309-Ujenzi na Ukarabati wa 700,000,000.00

Makamu wa Rais Ofisi na makazi ya Makamu wa

Muungano na Rais

Mazingira

JUMLA KUU 700,000,000.00

Mheshimiwa Spika, Kamati inapongeza jitihada za Serikali
kuendelea kupanga bajeti ili kutekeleza miradi mingi zaidi

kwa kutumia fedha za ndani.

SEHEMU YA NNE

4.0 MAONI NA USHAURI WA KAMATI

4.1

4.2

Maoni

Mheshimiwa Spika, baada ya maelezo hayo, naomba
kukamilisha uchambuzi kwa kubainisha Maoni ya Kamati
yanayojenga mtazamo ambao ni msingi wa Ushauri wa

Kamati. Maoni hayo ni kama ifuatavyo: -

(a) Serikali ihakikishe upatikanaji wa kiasi chote cha fedha ya
bajeti kama iliyoidhinishwa na Bunge kwa qjili ya Ofisi hii, ili
kutekeleza mipango iliyokusudiwa kwa mwaka wa fedha

unaoisha; na

(b) Serikali iendelee kutoa elimu kwa umma kuhusu masuala
ya Muungano na faida zake kwa jamii kupitia vyombo

vya habari na maadhimisho mbalimbali.

Ushauri wa Kamati
Mheshimiwa Spika, kwa Maoni niliyobainisha kutokana na

uchambuzi, naomba kutoa Ushauri wa Kamati kama ifuatavyo:

(a) Serikali iendelee kuratibu ushirikiano wa Serikali ya Jamhuri
ya Muungano wa Tanzania (SJMT) na Serikali ya
Mapinduzi Zanzibar (SMZ);

16



(0)

(d)

Serikali  ihakikishe inakamilisha ujenzi wa Ofisi  za
Kimuungano Zanzibar;

Serikali ifanye jitihada ya kutatua kero za Muungano
ambazo bado hazijatatuliwa; na

Serikali iendelee na jithada za kuweka uwiano wa

Watumishi kwenye taasisi za Kimuuungano.

SEHEMU YA TANO
5.0 HITIMISHO

Maelezo ya Kuhitimisha

Mheshimiwa Spika, napenda kukushukuru wewe binafsi, Naibu
Spika na Wenyeviti wote wa Bunge kwa Uongozi wenu na
kutupatia nafasi  ya kuwasilisha taarifa  hii. Napenda
kuwashukuru Wajumbe wa Kamati ya Kudumu ya Bunge ya
Utawala, Katiba na Sheria ambao maoni, ushauri na ushirikiano
wao umewezesha Kamati kutekeleza majukumu yake kwa
ufanisi wa hali ya juu na hatimaye kukamilika kwa taarifa hii.
Naomba majina yao yaingizwe kwenye taarifa rasmi za Bunge

kama yalivyowasilishwa.

J—
.

Mhe. Dkt. Joseph Kizito Mhagama, Mb. — Mwenyekiti
Mhe. Florent Laurent Kyombo, Mb. - M/Mwenyekiti
Mhe. Abdullah Ali Mwinyi, Mb.

Mhe. Rashid Abdallah Shangazi, Mb.

Mhe. Wanu Hafidh Ameir, Mb.

Mhe. Edward Olelekaita Kisau, Mb.

Mhe. Boniphace Nyangindu Butondo, Mb.
Mhe. Dkt. Alice Karungi Kaijage, Mb.

Mhe. Khadija Shaaban Taya, Mb.

Mhe. Jonas Van Zeeland, Mb.

A A T o A

o

11. Mhe. Selemani Jumanne Zedi, Mb.
12. Mhe. Seif Khamis Said Gulamali, Mb.
13. Mhe. Salum Mohammed Shaafi, Mb.
14. Mhe. Yahya Omary Massare, Mb.
15. Mhe. Agnesta Lambert Kaiza, Mb.
16. Mhe. Abeid Ighondo Ramadhani, Mb.
17. Mhe. Mashimba Mashauri Ndaki, Mb.
18. Mhe. Hussein Nassor Amar, Mb.

19. Mhe. Ahmed Juma Ngwali, Mb.

20. Mhe. Omar Issa Kombo, Mb.

21. Mhe. Aziza Seylum Ally, Mb.

Mheshimiwa Spika, kwa niaba ya Wajumbe wa Kamati
naomba nichukue fursa hii kumshukuru Mhe. Dkt. Selemani
Saidi Jafo, (Mb) Waziri wa Nchi, Ofisi ya Makamu wa Rais
Muungano na Mazingira, Mhe. Khamis Hamza Khamis Naibu
Waziri wa Nchi, Ofisi ya Makamu wa Rais Muungano na
Mazingira kwa ushirikiono mkubwa ambao wameendelea

kuipa Kamati.

Mheshimiwa Spika, naomba pia niwashukuru watendaqji wote
wa Ofisi ya Makamu wa Rais Muungano na Mazingira pamoja
na taasisi zake kwa ushirikiono  walioupatia  Kamati

wakiongozwa na Katibu Wakuu wa Ofisi hiyo Ndg. Cyprian

John Luhemeja, Ndg. Abdallah Hassan Mitawi Naibu Katibu
Mkuu (Muungano) na Bi. Christina Solomon Mndeme Naibu

Katibu Mkuu (Mazingira).

Aidha, Kamati inamshukuru Bi. Mary Ngelela Maganga kwa
ushirikiano alioupatia Kamati kwa kipindi alicho hudumu
kama Katibu Mkuu wa Ofisi hii. Kamati inamtakia heri katika
majukumu yake kama Katibu Mkuu, Ofisi ya Waziri Mkuu

(Kazi, Vijana, Ajira na Wenye Ulemavu).

Mheshimiwa Spika, mwisho lakini sio kwa umuhimu,
napenda kumshukuru Katibu wa Bunge Ndg. Nenelwa
Mwihambi, ndc kwa kuratibu vema shughuli za Kamati na
Bunge kwa mujibu wa Katiba ya Nchi. Aidha, kiupekee sana
nawashukuru Sekretarieti ya Kamati kwa kuratibu shughuli za

Kamati na kufanikisha kukamilika kwa taarifa hii.

Mheshimiwa Spika, baada ya maelezo hayo, sasa naliomba
Bunge lako tukufu likubali kujadili na kuidhinisha Makadirio ya
Mapato na Matumizi ya Ofisi ya Makamu wa Rais
Muungano na Mazingira kwa Mwaka wa Fedha 2024/2025

kama yalivyowasilishwa na mtoa hoja.

Mheshimiwa Spika, naomba kuwasilisha ha ninaunga mkono

—fF

Dkt. Joseph Kizito Mhagama, Mb
MWENYEKITI WA KAMATI YA KUDUMU YA BUNGE
YA UTAWALA, KATIBA NA SHERIA

hoja.

23 Aprili, 2024

